
Cynnwys Technegol: Hybu Cig Cymru - Meat Promotion Wales (HCC) /
Y Sefydliad Bwyd-Amaeth a Biowyddorau

Lluniau gan HCC a Ruth Rees

Cynhyrchwyd y cyhoeddiad hwn fel rhan or Rhaglen Datblygu Cig Coch 2018-2023 sy’n
cael ei chyflawni gan Hybu Cig Cymru gyda chefnogaeth Rhaglen Datblygu Gwledig -
Cymunedau Gwledig Llywodraeth Cymru 2014-2020, a ariennir gan Gronfa Amaethyddol
Ewrop ar gyfer Datblygu Gwledig a Llywodraeth Cymru.

Roedd y rhaglen yn cynnwys tri phrosiect strategol: Stoc+, prosiect cynllunio iechyd
anifeiliaid, Cynllun Hyrddod Mynydd, prosiect gwella genetig, ac Ansawdd Cig Oen
Cymru, prosiect ansawdd bwyta.

Rhagair

Mae Cig Oen Cymru Dynodiad Daearyddol Gwarchodedig (PGl) yn gynnyrch bwyd
premiwm ag enw da ledled y byd am ei ansawdd a’i flas.

| wneud yn siwr bod y sector mor gydnerth, cynaliadwy a phroffidiol & phosib
mewn marchnad fyd-eang fwy a mwy cystadleuol, mae Hybu Cig Cymru (HCC)
wedi sefydlu Prosiect Ansawdd Cig Oen Cymru fel rhan o'i Raglen Datblygu
Cig Coch.

Yn astudiaeth bum mlynedd gynhwysfawr o sector, mae Prosiect Ansawdd Cig
Oen Cymru yn defnyddio' arferion gorau i lunio glasbrint o gysondeb o ran blas -
gan alluogi ffermwyr a phroseswyr Cymru i fodloni gofynion marchnad sy’n newid.

Mae'r Llyfryn hwn yn cyflwyno'r canlyniadau ansawdd cig o ail dreial Prosiect
Ansawdd Cig Oen Cymru, a gyflawnwyd yn gynnar yn 2022.

Dyluniwyd y treial i ymchwilio i effaith ffactorau ar y fferm a ffactorau prosesu ar
ansawdd bwyta a maethol cig oen. Roedd y treial wedi tynnu 480 o ddefnyddwyr
ynghyd mewn tri lleoliad ar draws y DU. Roeddent wedi asesu ansawdd bwyta Cig
Oen Cymru.

Wedi'u cynnwys yma mae dadansoddiad o ganlyniadau ansawdd bwyta cig y
panel blasu defnyddwyr, yn ogystal & dylanwadau demograffig ac arferion y
cyfranogwyr o ran prynu cig oen.

Edrychir hefyd ar bwysigrwydd ansawdd maethol cynnyrch cig oen.



Prd Ansawdd Cig.Oén Cymit'="

Crynodeb

Nod Prosiect Ansawdd Cig Oen Cymru yw ymchwilio i effaith ffactorau ar y fferm
a ffactorau prosesu ar ansawdd bwyta Cig Oen Cymru Dynodiad Daearyddol
Gwarchodedig (PGlI).

Mae’r ddogfen hon yn amlinellu canlyniadau'r ail or pedwar treial ansawdd cig.
Roedd yr ail dreial yn ymchwilio i effaith bosibl deiet pesgi wyn ac aeddfedu
carcasau. Daeth Cig Oen Cymru PGl o amrywiaeth eang o ffermydd ledled Cymru.
Defnyddiwyd dau doriad cig ar gyfer y dadansoddiad, sef y lwyn ac ochr orau’r
forddwyd

Cynhaliwyd paneli blasu defnyddwyr yn ystod 2021 yn Llwydlo, Caer a Reading,
gydag aelodau’r panel yn dod or ardaloedd cyfagos. Roedd y defnyddwyr wedi
blasu a rhoi sgor i saith darn o gig oen, gan seilio eu sgoriau ansawdd bwyta ar y
priodoleddau arogl, breuder, suddlonder, hoffi'r blas, a hoffi'n gyffredinol ar raddfa
0-100.

Paneli blasu defnyddwyr

Rhoddwyd sgoér uchel i ansawdd bwyta cig oen cymru gan y panelwyr gyda dros
80% yn graddio cig oen fel “‘ansawdd bob dydd”,“ ansawdd gwell na bob dydd”
neu ‘ansawdd premiwm”.

I'r panelwyr, roedd ansawdd bwyta'r cig yn ddibynnol ar ddarn y cyhyr, ac roeddent
yn ffafrio lwyn dros ochr oraur forddwyd ym mhob priodoledd o' cig. Wrth i'r

cig aeddfedu, gwelwyd cynnydd cyson a sylweddol yn holl nodweddion sgoriau
defnyddwyr.

Roedd y sgoriau bodlonrwydd yn cadarnhau bod aeddfedu’r carcas am 14
diwrnod yn gwella blasusrwdd y cig oen. Roedd 52% o ddefnyddwyr wedi sgorio
‘gwell nag ansawdd bob dydd” neu “ansawdd premiwm’, o’i gymharu & 46% ar
gyfer samplau 7 diwrnod oed. Cynyddodd y ffigur hwn i 56% ar gyfer samplau
21 diwrnod oed, ond roedd hwn yn gynnydd cymharol fach, gan awgrymu mai
aeddfedu’r cig am 14 diwrnod fyddai’r dewis gorau ar gyfer gwella ansawdd.

Ni chafodd deiet pesgir wyn effaith ar ansawdd bwyta'r cig oen, er bod gwaith
ymchwil wedi’i wneud ar amrywiaeth o ddeietau yn y treial hwn.

Ni chafodd gradd y carcas na’r dosbarthiad braster effaith sylweddol ar ansawdd
bwyta’r cig oen.

Demograffeg paneli blasu defnyddwyr

Roedd nifer y panelwyr a oedd yn bwyta cig oen yn rheolaidd yn uchel gyda dros
50% yn bwyta golwython a chytledau bob wythnos neu bob mis.

Roedd grwpiau oedran h{n yn bwyta cig oen yn amlach na phanelwyr iau.
Roeddent hefyd yn fwy tebygol o ystyried cig oen yn ddrud, yn faethlon,yn hawdd
ei baratoi ac yn dyner. Mae pob grwp oedran yn ystyried profiad blaenorol yn
bwysig wrth ddewis cig oen ac mae hyn yn cynyddu gydag oedran y defnyddiwr.

Nid oedd rhyw y defnyddwyr yn effeithio Llawer ar agwedd a barn wrth fwyta cig
oen. Nid oedd galwedigaeth y defnyddwyr, na'u hincwm, yn effeithio Llawer ar
agweddau ychwaith.

Roedd y grwp oedran a nifer yr oedolion a oedd yn byw yn yr aelwyd yn cael
effaith gyson a sylweddol ar y pris roedd y panelwyr yn fodlon talu am gig oen.
Roedd oedolion iau ac aelwydydd gyda thri neu fwy o oedolion yn fodlon talu
prisiau uwch am gig oen o ansawdd premiwm.

Ansawdd maethol cig oen

O triniaethau, darn y cyhyr oedd y nodwedd a gafodd yr effaith fwyaf ar
grynodiadau asidau brasterog, gan adlewyrchu yn y crynodiadau uwch o fraster
mewngyhyrol yn y lwyn o'i gymharu ag ochr orau’r forddwyd. Roedd gan y lwyn
lefelau uwch o asidau brasterog dirlawn ac asidau brasterog monoannirlawn, ond
crynodiad is o asidau brasterog amlannirlawn.

Nid oedd deiet pesgir wyn yn effeithio ar grynodiad y prif grwpiau asidau
brasterog yn y cig oen.

Roedd deietau yn cynnwys gwreiddiau/cnydau bresych a phorfa yn dangos
crynodiadau uwch o asidau brasterog omega-3 yn y cig oen o’i gymharu ar
deietau a oedd yn cynnwys dwysfwyd. Byddai hyn felly'n awgrymu y gallai deiet
gwreiddiau/cnydau bresych fod yn ddewis amgen yn lle deiet porfa i gynyddu
cynnwys omega-3 cig oen. Fodd bynnag, roedd natur yr asidau brasterog omega-3
yn wahanol rhwng y ddau ddeiet hyn.

Ni chanfuwyd unrhyw effaith ar lefelau asidau brasterog na'r prif grwpiau asidau
brasterog yn y cigoedd a oedd yn cael eu haeddfedu am dri chyfnod gwahanol.
Mae hyn yn debygol oherwydd nad oes llawer o ocsideiddio'n digwydd, a hynny
am fod y broses aeddfedu’n digwydd mewn pecynnau gwactod.

Roedd cynnwys mwynau’n dibynnu ar darn y cyhyr gyda chrynodiadau uwch o
haearn a sinc yn ochr oraur forddwyd o’'i gymharu ar lwyn. Ni chafodd deiet
unrhyw effaith ar gynnwys sinc, ond gwelwyd newid yn lefelau haearn darn'y
cyhyr pan roedd deiet yr wyn yn newid - yn ochr orau’r forddwyd ond nid y lwyn.
Ni welwyd unrhyw wahaniaeth yn y lefelau sinc rhwng y tri chyfnod aeddfedu.
Fodd bynnag, roedd cynnwys haearn y cig yn gostwng wrth ir cyfnod aeddfedu
fynd yn hirach.

Cefndir

| fod yn gymwys, rhaid i anifeiliaid Cig Oen Cymru PGI gael eu geni a'u magu yng
Nghymru a’u lladd mewn lladd-dai cymeradwy.

Daeth yr wyn ar gyfer y treial hwn o ffermydd ledled Cymru, lle mae gwahanol
systemau ffermio, sy'’n addas i lleoliad ar amgylchedd, yn cael eu defnyddio.

Gall nifer o ddylanwadau greu amrywiadau mewn ansawdd bwyta, gan gynnwys
ffactorau ar y fferm a ffactorau prosesu. Mae'r rhain yn cynnwys elfennau fel deiet
pesgi’r Wyn, rhyw’r wyn, systemau rheoli, aeddfedu cig, toriadau cig gwahanol a
dulliau crogi'r cig.

Mae paneli defnyddwyr yn adnodd hanfodol ar gyfer asesu ansawdd cig a darparu
dealltwriaeth o farn y cyhoedd, a’u profiadau bwyta. Roedd methodoleg y paneli
blasu defnyddwyr wedi’i threfnu gan y Sefydliad Bwyd-Amaeth a Biowyddorau.

Dull

Caffael wyn

Roedd y lladd-dai yng Nghymru a oedd yn cymryd rhan yn yr ail dreial wedi
caffael cyfanswm o 144 oen o ffermydd ledled Cymru (Ffigur 1). Roedd 3 dyddiad
lladd a chynhaliwyd y rhain rhwng mis Hydref a mis Tachwedd 2020. Cymerwyd
mesuriadau ychwanegol ar y ffermydd dros y cyfnod pesgi terfynol o 6 wythnos.
Roedd y rhain yn cynnwys cymryd samplau porfa/porthiant/ dwysfwyd a nodi
pwysau bywr wyn bob pythefnos .

Lleoliadau ffermydd ar gyfer Treial 2 ")
Allwedd [
9 Porfa
® Dando

\4

"
4
\4
o4

Y deietau pesgi a ddefnyddiwyd yn ystod y treial oedd:

> Porfa,

> Porfa a dwysfwyd,

> Gwreiddiau/cnydau bresych
> Dwysfwyd dan do

Cafodd yr Wwyn eu dewis i'w lladd yn unol & manyleb darged

> Pwysau carcas oer 16-22kg
> Dosbarthiadau cydffurfiad - E,U,R
> Dosbarthiad braster 2-3L

Cafodd wyn ychwanegol nad oedd yn unol ar manyldeb darged eu dewis
oherwydd cyfyngiadau arbrofol. Roedd y rhain yn cynnwys un oen a oedd yn
nosbarthiad braster ‘1’ a chwe oen yn nosbarthiad braster ‘4L’.°0’ oedd gradd
cydffurfiad chwe oen. Roedd cyfanswm o 23 o Wwyn yn drymach na 22kg.

Dim ond wyn gwryw a ddefnyddiwyd yn y treial hwn. Cafodd dau ddarn o gyhyr,
sef y lwyn ac ochr orau’r forddwyd, or ddwy ochr o bob oen eu samplu a'u hasesu.



Paratoi sampl

Anfonwyd y darnau o gyhyr at y Gangen Fwyd yn y Sefydliad Bwyd-Amaeth a
Biowyddorau (AFBI) lle cawsant eu haeddfedu mewn tymheredd o 4°C. Sicrhawyd
bod y samplau’n gytbwys ac yna cawsant eu haeddfedu am 7 diwrnod, 14 diwrnod
a 21 diwrnod.

Paratowyd toriadau lwyn ac ochr oraur forddwyd o' naill ochr ar llall ar

gyfer dadansoddiad maeth ac ansawdd synhwyraidd. Roedd y dadansoddiad
synhwyraidd yn defnyddior un technegau safonol a gydnabyddir yn fyd-eang ac

a ddatblygwyd gan Meat Standards Australia (MSA). Cafodd y samplau eu torrin
ddarnau sgwar 15mm trwchus o faint tebyg, cyn cael eu lapio i'w grilio. Paratowyd
y darnau’n ‘gytbwys’ er mwyn sicrhau bod pob darn yn cael ei samplo gan wahanol
bobl, mewn lleoliadau eraill ac ar wahanol ddyddiadau. Hefyd roedd safle’r
samplau ar y gril yn amrywio.

10

Paneli blasu defnyddwyr

Cynhaliwyd y paneli blasu defnyddwyr ar gyfer Treial 2 ym mis Awst, mis Medi
a mis Rhagfyr 2021 mewn tri lleoliad - Llwydlo, Caer a Reading. Cynhaliwyd y
paneli yn unol a phrotocolau Meat Standards Australia; roedd pob lleoliad yn
cynnwys 160 o ddefnyddwyr mewn wyth grwp o 20.

Dechreuodd y sesiwn gyda holiadur demograffig a oedd yn holir defnyddwyr am
eu cefndir, eu ffordd o fyw, a'u profiad blaenorol o brynu cig oen.

Yr ail ran or holiadur oedd asesiad ansawdd bwyta o saith sampl o wahanol
ddarnau o gig, wedi'u grilio. Gofynnwyd it defnyddwyr roi sgér rhwng 0 a 100
iddynt yn seiliedig ar y canlynol:

Hoffir arogl

Breuder

Suddlonder

Hoffir blas

Hoffi’n gyffredinol

v VvV VvV VvV VvV

Hefyd gofynnwyd ir defnyddwyr roi sgér i bob sampl ar gyfer boddhad o ran
ansawdd, yn seiliedig ar raddfa pedwar pwynt:

1. Anfoddhaol

2. Ansawdd bob dydd boddhaol

3. Ansawdd gwell na bob dydd

4. Ansawdd premiwm

Yn olaf, gofynnwyd i'r defnyddwyr am eu ‘parodrwydd i dalu’ ar gyfer pob un or
graddau boddhad.

Dull gweithredu ar gyfer ansawdd maethol

Defnyddiwyd gweddill y samplau cig ar gyfer dadansoddiad ansawdd maethol.
Cafodd y lwyn ac ochr orau’r forddwyd eu hastudio ar gyfer cyfanswm eu cynnwys
braster mewngyhyrol, eu hasidau brasterog a'u cynnwys mwynau unigol.

Gwerthuswyd lefelau protein ac asidau amino ar gyfer toriadau pen bras Wwyn wedi’u
pesgi ar ddau ddeiet - porfa yn unig a dwysfwyd dan do. Aseswyd y cyfnod
aeddfedu, ac roedd y samplau yn aeddfedu am 7 diwrnod, 14 diwrnod a 21
diwrnod. Defnyddiwyd 72 sampl o gig oen ac roedd y rhain yn dod 0 12 oen a
oedd wedi'u pesgi ar ddeietau porfa a dwysfwyd dan do. Sicrhawyd bod y cyfnod
aeddfedu yn gytbwys.

Dadansoddiad

Cafodd data ansawdd bwyta’r defnyddwyr ar wybodaeth ddemograffig ategol
eu dadansoddi, a chafodd canlyniadau’r holl holiaduron eu rhoi mewn tablau
gan ddefnyddio meddalwedd arbenigol. Cafodd archwiliadau sicrhau ansawdd
ychwanegol eu cynnal hefyd.

Cafodd ystadegau ynghylch effaith darn y cyhyr,y math o frid,y rhyw, a lleoliad y
panel eu dadansoddi,yn ogystal aT wybodaeth ychwanegol a nodwyd, fel dosbarthiad
braster ar radd cydffurfiad a gafwyd gan y lladd-dai (nid oeddent yn gytbwys).




Astudiaeth Achos:

Fferm Godregarreg
Cynhyrchu wyn yn effeithlon ar

borfa a dwysfwyd

Aaron Hughes, Godregarreg, Llangadog,
Sir Gaerfyrddin

Rhagymadrodd

Mae Aaron Hughes, ynghyd &'i rieni a’i frawd, yn ffermio
440 erw ar Fferm Godregarreg yn Llangadog.

Lleolir y fferm 200 troedfedd uwch lefel y mér ac mae’n
cynnal 500 o ddefaid magu, gan gynnwys bridiau Dorset
a Cheviot. Rhoddir hwrdd cig Beltex i'r mamogiaid, gyda’r
nod o gael Wyn a charcasau 20-21kg.

Ochr yn ochr a'r fenter ddefaid mae gan Godregarreg
120 o wartheg godro Fleckvieh, yn ogystal a 32,000 o
ieir dodwy.

Mae Aaron yn porir ddiadell mewn cylchdro ac yn
defnyddio dwysfwyd wrth besgi’r wyn. Dywed Aaron:
“Ein nod yw cael yr wyn i ffwrdd mor effeithlon d phosibl,
ac yn ystod misoedd y gaeaf gall hynny olygu ychwanegu
dwysfwyd pan fydd dirywiad ym maint ac ansawdd y borfa’.

System besgi

Er mwyn cyrraedd y nod, mae rheoli maeth y da byw yn
hanfodol. Dywed Aaron fod “cynhyrchu porfa faethlon yn
bwysig i'n defaid a’n gwartheg. Ein nod yw gorffen pesgi’r
wyn o groesiad Dorset o fewn 16 wythnos.”

Er mwyn gwneud y defnydd gorau posibl o borfa ary
fferm, bydd rhai defaid yn pori mewn cylchdro, mae’r
gwartheg sy’n tyfu yn pori ar dir cyfagos yn ystod yr haf
ac mae’r gwartheg Fleckvieh yn pori stribedi yn yr hydref
hyd nes iddyn nhw gael eu rhoi dan do. Trwy fod yn
gynaliadwy fel hyn, mae modd cadw mwy o anifeiliaid.

Ffigur 1. Didolborthiant wyn a ddefnyddir yng Ngodgregarreg
Llun uchod: Aaron Hughes.

Ffeithiau am y fferm: Godregarreg

440 erw

500 o ddefaid

120 o fuchod godro
32,0000 o ieir dodwy

>
>
>
>

v

Prosiect Ansawdd Cig Oen Cymru

Yn 2020, bu Godregarreg yn cyflenwi Wyn ar gyfer
Prosiect Ansawdd Cig Oen Cymru, gan gasglu data
pwysau byw 26 o wyn Miwl Cymreig a gafodd eu

pesgi naill ai ar borfa a dwysfwyd yn y caeau neu ar
ddwysfwyd dan do. Ar ddechrau’r cyfnod pesgi o chwe
wythnos, roedd yr wyn yn pwyso 35.7kg ar gyfartaledd,
gydag amrediad pwysau o 28kg i 42kg.

Yn dilyn y pwyso cychwynnol, cafodd yr Wwyn eu pwyso
wedyn bob pedwar diwrnod ar ddeg. Dangosodd y
trydydd pwyso fod pwysau cyfartalog yr wyn wedi
cynyddu i 43.7kg. Cyfartaledd pwysau’r wyn cyn eu
lladd oedd 45.4kg. Ar gyfartaledd cynyddodd pwysau
cyfartalog yr wyn fesul 258g y dydd ar gyfer y ddau
ddiet.

Ffigur 2. Pwysau byw cyfartalog yr holl wyn o 8 Medi tan 15

Hydref 2020.

Pwysau 1

Pwysau byw cyfartalog
yr oen (kg)

Pwysau 2 Pwysau 3

Cyn lladd

M Porfa + Dwysfwyd B Dan do

Casgliad

Mae gan Fferm Godregarreg system effeithlon i besgi
wyn, trwy ddefnyddio porthiant priodol a dewis Wwyn yn
brydlon. Ers y Prosiect Ansawdd Cig Cig Oen Cymru mae
Godregarreg wedi newid ei system trwy fridio mwy o
wyn o hyrddod terfynol. Hefyd, mae’r wyn bellach yn cael
eu pwyso bob wythnos yn ystod y cyfnod pesgi.



Astudiaeth Achos:

Fferm Wernoog

Roedd Wernoog yn un o bedair fferm a

fu'n pesgi Wyn ar borfa ar gyfer Treial 2
ym Mhrosiect Ansawdd Cig Oen Cymru

Ernie Richards yn ffermio gyda Stuart Morris
ar Fferm Wernoog, Cleirwy

Rhagymadrodd

Mae’r bugail Ernie Richards yn ffermio gyda Stuart
Morris ar Fferm Wernoog, Cleirwy, sydd a golygfa dros y
Gelli Gandryll. Ar y fferm fynydd 350 erw, cedwir 1,000
o famogiaid LLyn. Roedd Wernoog yn un o bedair fferm
a fu'n pesgi Wyn ar borfa ar gyfer Treial 2 ym mhrosiect
Ansawdd Cig Oen Cymru

Rhwng mis Medi a mis Hydref 2020, casglodd y fferm
ddata pwysau byw 65 o wyn hwrdd LLlyn. ar gyfery
prosiect. Roedd pwysor wyn bob pythefnos ac asesu eu
cyflwr yn gymorth i Ernie a Stuart wrth dargedu pwysau
carcas rhwng 16-22kg.

System besgi

Caiff yr wyn eu pesgi ar borfa wrth ddefnyddio system
bori cylchdro ar dir sy'’n codi i dros 1000 troedfedd.
Dywedodd Ernie: “Mae ein system yma, sy'n seiliedig

ar borfa, yn golygu y gallwn gynhyrchu Cig Oen Cymru

o ansawdd uchel wrth wneud y defnydd gorau o'r tir a’r
adnoddau naturiol sydd gennym.”

Fel rhan or prosiect, dadansoddwyd samplau o borfa yn
wythnosol er mwyn deall sut roedd cynnwys maethol

y porthiant yn cyfrannu at besgi’r wyn yn effeithlon.
Cymerwyd samplau pridd hefyd. Bydd y canlyniadau

hyn yn cael eu defnyddio i ddeall sut mae cyfansoddiad
maethol y diet pesgi yn cyfrannu at ddwysedd maethol y
cig oen. “Drwy’r canlyniadau rydym yn deall sut i wneud y
defnydd gorau o'n porfa. Argymhellodd yr adroddiad pridd y
dylid defnyddio ffosffad a photash - ond dim calch. Rydym
wedi derbyn yr argymhellion hyn i wella twf y glaswellt fel
na fu angen prynu cymaint o borthiant ychwanegol.”

Lluniau - Isod: Ernie Richards. Uchod: Stuart Morris.

Ffeithiau am y fferm: Wernoog

> 350 erw
> 1000 o famogiaid LLlyn

Prosiect Ansawdd Cig Oen Cymru

Cyn eu lladd, roedd wyn Wernoog yn pwyso 47kg ar
gyfartaledd. Dewiswyd yr Wyn ar gyfer y prosiect ar sail
pwysau targed carcas o 16-22kg. Ar gyfartaledd, roedd
carcasau’r wyn a ddewiswyd yn pwyso 21.9kg, sef 44% o'r
pwysau byw. Dewiswyd wyn gyda’r nod o gael carcasau
yn nosbarthau braster 2, 3L neu 3H, a llwyddodd

pob un o 49 oen Wernoog i gyrraedd y nod. “Mae

targedu dosbarth braster a phwysau penodol yn bwysig i
effeithlonrwydd ein busnes, ac mae pwyso’n rheolaidd yn
help wrth ddewis wyn sy’n addas ar gyfer y prosiect.”

Casgliad

Mae pesgi Wyn yn effeithlon ac ateb gofynion y farchnad
yn bwysig i fenter ddefaid yn Wernoog. ‘Roeddem yn
falch iawn o fod yn rhan o’r prosiect hwn sy’'n helpu’r
diwydiant i ddeall pa mor fuddiol yw defnyddio porthiant
ar gyfer effeithlonrwydd y fferm ac ansawdd y cig.” Mae
Ernie a Stuart wedi gwneud sawl newid ers cyflenwi'r
wyn, gan gynnwys pwyso wyn yn fwy rheolaidd a chael
gwell dealltwriaeth o gyfraddau twf. Mae cael wyn
mewn grwpiau Llai a'u symud yn amlach hefyd yn newid
a ddeilliodd o' treial ac sydd wedi bod yn llwyddiannus
wrth besgi wyn.

Canlyniadau

Ansawdd bwyta'r cig

Rhoddodd defnyddwyr sgoriau uwch i samplau lwyn na samplau ochr orau’r
forddwyd ar draws yr holl briodoleddau ansawdd bwyta cig (Ffigur 1). Cafodd
y rhan fwyaf or samplau lwyn hyn sgoriau ffafriol ar gyfer yr holl nodweddion
ansawdd bwyta. Roedd sgoriau ar gyfer ochr oraur forddwyd o fewn sgor

gymedrig dderbyniol 0 61 ar gyfer hoffin gyffredinol, 0’i gymharu a 72 ar gyfery
lwyn (ar raddfa o 0-100).

Ffigur 1. Sgor gymedrig ar gyfer priodoleddau pob darn o gyhyr

Sgoriau nodweddion cymedrig ar gyfer pob cyhyr

Mae’r canlyniadau’n awgrymu y gallai defnyddwyr flasu rhywfaint o wahaniaeth
rhwng cig a oedd wedi’'i aeddfedu am 7,14 a 21 diwrnod (Ffigur 2).

Ffigur 2. Sgoriau cymedrig ar gyfer priodoleddau pob cyfnod aeddfedu.

Ni chafodd deiet pesgir Wwyn effaith ar ansawdd bwyta'r cig oen, er gwaethaf yr
amrywiaeth o ddeietau yr ymchwiliwyd iddynt yn y treial hwn. (Tabl 1).

Hefyd, yn y treial hwn, nid oedd cydffurfiad y carcas nar graddau braster yn
effeithio’n sylweddol ar yr ansawdd bwyta.

Tabl 1. Sgoriau cymedrig ar gyfer gwahanol ddeietau cig oen.

. Cyfartaledd sgoriau ansawdd A
Priodoledd bwyta (0-100) Tebygolrwydd | Arwyddocad

Hoffir arogl 679 68.2 66.0 67.5 0.108 ns
Breuder 63.1 63.1 65.5 65.0 0.328 ns
Suddlonder 674 67.0 67.2 67.7 0.957 ns
Hoffir blas 68.1 67.1 65.6 67.8 0.176 ns
el 67.0 64 652 67.4 0.356 ns

gyffredinol

ns — ddim yn wahanol yn arwyddocaol/ystadegol

Bodlonrwydd ymysg prynwyr
Effaith darn y cyhyr ar fodlonrwydd defnyddwyr

Roedd bron pob un (94%) or defnyddwyr yn dweud bod y samplau lwyn yn
‘ansawdd bob dydd boddhaol” ac uwch, gyda 62% yn dweud ei fod “yn well nag
ansawdd bob dydd” neu'n “ansawdd premiwm” (Ffigur 3).

Dywedodd 83% o panelwyr fod y samplau o ochr orau’r forddwyd yn “Ansawdd
bob dydd boddhaol”,gyda 40% yn dweud ei fod “yn well nag ansawdd bob dydd”
neu “premiwm” (Ffigur 3).

Ffigur 3. Effaith darn y cyhyr ar ganran y defnyddwyr sy’n rhoi pob sgér boddhad.

Mesur boddhad - toriad cyhyr

Effaith aeddfedu’r cig ar fodlonrwydd defnyddwyr

Roedd aeddfedu’r cig yn cael effaith gadarnhaol ar sgér boddhad y defnyddwyr.
Dywedodd 89% o banelwyr bod samplau a oedd wedi'u haeddfedu am 7 diwrnod
yn “ansawdd bob dydd boddhaol” ac yn uwch, o'i gymharu & 89% ar gyfer samplau
14 a 21 diwrnod oed.

Roedd nifer y panelwyr a oedd yn teimlo bod y cig oen naill ai'n ‘well nag
ansawdd bob dydd’ neun premiwm’ yn raddol gynyddu pan oedd cyfnod
aeddfedu’r cig yn hirach ,0 46% (7d) i 52% (14d) i 56% (21d)(Ffigur 4).

Roedd bron i chwarter (24%) y defnyddwyr yn dweud bod cig 21 diwrnod oed yn
samplau premiwm, o’'i gymharu a 14 diwrnod oed (20%) a 7 diwrnod oed (16%,
Ffigur 4).

Nid oedd deiet yr wyn na lleoliad y panel yn effeithio ar sgoriau boddhad.

Ffigur 4. Effaith amser aeddfedu’r cig ar ganran y defnyddwyr sy’n rhoi pob sgér boddhad

Mesur boddhad - aeddfediad y cig

Gradd carcas - Ni chafodd gradd y carcas effaith sylweddol ar ansawdd bwyta'r
cig (Tabl 2) sy'n gyson ar canfyddiadau yn Nhreial 1.

Dosbarthiad braster — Ni chanfuwyd bod y dosbarthiad braster yn creu unrhyw
effaith ar ansawdd bwyta' cig, er bod ystod ychydig yn ehangach o ddosbarthiadau
braster wedi eu cofnodi yn y treial hwn o'i gymharu a Threial 1.

Canlyniadau demograffig

Gofynnwyd amrywiaeth o gwestiynau ynghylch agweddau ac ymddygiad i bob
defnyddiwr, yn ogystal a rhai economaidd-gymdeithasol. Roedd canlyniadau’r
rhain yn debyg iawn i rhai a gofnodwyd yn Nhreial 1. Disgrifir unrhyw
wahaniaethau yn yr adroddiad hwn.

Yn Nhreial 2, roedd lleoliad yn gwneud gwahaniaethau sylweddol o ran
demograffig defnyddwyr, gan gynnwys oed, rhyw, galwedigaeth, incwm yr aelwyd,
nifer y plant yn yr aelwyd a nifer yr oedolion yn yr aelwyd.

Grwp oedran

Roedd panelwyr hyyn yn fwy tebygol o fwyta pob un or cynhyrchion cig oen
(golwython, yr ysgwydd, y goes, rhostior lwyn, wedi’i giwbio neu ffriwgig).
Doedd dros 50% o'r panelwyr dan 24 oed byth yn bwyta’r toriadau cig hyn, neu’n
anaml iawn.

Roedd nifer y panelwyr a oedd yn bwyta cig oen yn rheolaidd yn uwch ymysg y
rheini a oedd yn cymryd rhan yn Nhreial 2, gyda dros 50% yn bwyta golwython a
chytledau bob wythnos neu bob mis.

Ffigur 5. Effaith y grwp oedran ar amlder prynu toriadau cig oen gan wahanol grwpiau oedran.

Golwython / cytledau: Amlder yn 6l grwp oedran (P=0.005)

Pan ofynnwyd am amlder bwyta prydau tecawé, canfuwyd gwahaniaeth rhwng
y grwp oedran (Ffigur 6). Roedd prydau tecawé yn cael eu bwyta’n amlach gan
banelwyr iau ac yn llai aml gan bobl dros 65 oed.

Ffigur 6. Canran ym mhob ystod oedran sy’n prynu prydau tecawé.

Tecawé: Amlder yn 6l grwp oedran (P<0.001)

Gofynnwyd cwestiynau megis “Yn eich profiad chi, ydych chi’n ystyried bod cig oen
yn..” gan gyfeirio at amrywiaeth o ffactorau sy'n ymwneud a phris cig oen, barn
ynghylch faint o iach yw cig oen, pa mor hawdd yw cig oen i'w baratoi, yn ogystal
a’i ansawdd synhwyraidd fel breuder, arogl a blas.

Roedd panelwyr o grwpiau oedran hyn (yn enwedig y rheini dros 65 oed) yn
ystyried cig oen fel a ganlyn:

> Drud

> lach

> Hawdd i'w baratoi

> Brau

Fel yn Nhreial 1, roedd defnyddwyr hyn (55 oed a hyn) yn rhoi mwy o bwys ar
baramedrau fel arogl wedi’i goginio, breuder, ansawdd maethol, Lles anifeiliaid,
gwybodaeth am darddiad y cig ar amgylchedd wrth brynu cig oen. Mae tuedd glir
i ddefnyddwyr hyn roi mwy o bwys ar brofiad yn y gorffennol (Ffigur 5),ond hyd
yn oed yn y grwp oedran ieuengaf, roedd dwy ran o dair o ddefnyddwyr yn teimlo
bod profiad y gorffennol yn weddol bwysig neu’n bwysig iawn.

Gofynnwyd ir panelwyr ymateb i un o bedwar datganiad canlynol.
1. Rwy'n mwynhau cig oen, mae’n rhan bwysig o fy neiet

2. Rwy'n hoffi cig oen, mae’n rhan gyson o fy neiet

3. Rwyn bwyta rhywfaint o gig oen

4. Anaml iawn ydw i'n bwyta cig oen.

Roedd oedran y defnyddiwr yn effeithio ar ganlyniadaur datganiadau hyn. Roedd
cyfran y panelwyr a ymatebodd gyda “Rydw i'n mwynhau ac yn hoffi cig oen” yn
amrywio o0 40% or grwp oedran 18-24,50-60% ar gyfer y rheini rhwng 25-44
oed, 60-70% or rheini rhwng 45 a 64 oed a dros 70% o ddefnyddwyr dros 65 oed
(Ffigur 7).

Ffigur 7. Datganiadau defnyddiwr am fwynhau cig oen.

Rhyw'r panel

Wrth brynu cig oen, nid oedd rhyw y panelwyr yn effeithio'n sylweddol ar
fwynhad, pwysigrwydd gwerth am arian, arogl, breuder, ansawdd maethol, profiad
yn y gorffennol, lles anifeiliaid ar amgylchedd. Mae'r canlyniadau hyn yn wahanol
ir rhai a nodwyd yn Nhreial 1.Yn debyg i Dreial 1, roedd rhyw y panel yn effeithio
ar bwysigrwydd suddlonder (P=0.006), pa mor hawdd i'w baratoi (P=0.002) a
gwybodaeth am darddiad y cig (P=0.001), gyda mwy o ferched yn teimlo bod y
paramedrau hyn yn weddol bwysig neu'n bwysig iawn.

Parodrwydd i dalu

Gofynnwyd it panelwyr nodi’r pris y byddent yn fodlon ei dalu ar gyfer y pedwar
categori boddhad:

Anfoddhaol
Ansawdd bwyta bob dydd boddhaol
Yn well nag ansawdd bwyta bob dydd, a

v VvV VvV VvV

Premiwm.

Dylanwadodd oedran y grwp ar y pris roedd y panelwyr yn fodlon ei dalu, gydar
prisiau uchaf yn cael eu talu am gig o ansawdd premiwm gan y rheini o dan 34
oed. Roedd y rhai dan 34 oed a'r rhai dros 65 oed yn fodlon talu’r prisiau uchaf am
ansawdd pob dydd boddhaol.

Pan oedd dau neu fwy o oedolion yn ty, dywedodd defnyddwyr y byddent yn
fodlon talu mwy am gig o ansawdd gwell a chig o ansawdd premiwm. Ni chafodd
rhyw aelodau’r panel, incwm yr aelwyd na nifer y plant yn yr aelwyd unrhyw
effaith ar y pris yr oedd defnyddwyr yn fodlon ei dalu am unrhyw raddfa o

gig oen.

Canlyniadau ansawdd maethol
Asidau brasterog
Darn 'y cyhyr ac asidau brasterog

Gwelwyd bod gan ochr orau'r forddwyd lai o fraster mewngyhyrol (2.0%) na’r
lwyn (2.4%). Roedd lefelau is o fraster dirlawn (SFA) a monoannirlawn (MUFA)
yn ochr orau’r forddwyd. (Ffigur 8). Awgrymir bod cynnwys braster gwahanol y
cyhyrau’'n dibynnu ar eu rél fiolegol yn y corff. Roedd gan ochr orau’r forddwyd
fraster amlannirlawn uwch (PUFA) gan gynnwys asidau brasterog omega-3 a
6,01 gymharu ar lwyn (Ffigur 9). Gallai fod yn werth ymchwilio ymhellach ir
canfyddiad hwn.

Ffigur 8.Treial 2 - Cynnwys braster dirlawn (SFA) a braster monoannirlawn (MUFA) o lwynau
cig oen ac ochr orau’r forddwyd.

Ffigur 9. Treial 2 - Cynnwys amlannirlawn (PUFA), omega-3 ac omega-6 o lwyn cig oen ac ochr
orau’r forddwyd.

Deiet pesgir Wyn ac effaith ar asidau brasterog
Gydar pedwar deiet pesgi a brofwyd:

Porfa,

Porfa a dwysfwyd,

Gwreiddiau/cnydau bresych

Dwysfwyd dan do

v VvV VvV Vv

Ni welwyd unrhyw wahaniaeth o ran cynnwys braster mewngyhyrol na’r grwpiau
asidau brasterog - brasterau dirlawn, monoannirlawn ac amlannirlawn. Fodd
bynnag, roedd gan wyn a besgwyd ar ddeietau o wreiddiau/cnydau bresych a
phorfa grynodiadau uwch o asidau brasterog omega-3 ou cymharu ar deietau
yn cynnwys dwysfwydydd (Ffigur 10). Byddai hyn felly'n awgrymu y gallai deiet
o wreiddiau/cnydau bresych fod yn ddewis amgen yn lle deiet porfa i gynyddu
cynnwys omega-3 cig oen, 0'i gymharu a deietau’n cynnwys dwysfwydydd.

Ffigur 10. Treial 2 - Crynodiad asid brasterog omega-3 o lwyn cig oen.

ROl asidau brasterog omega-3 a 6 yn y corff

Mae brasterau omega-3 ac omega-6 yn asidau brasterog hanfodol a dim ond o
ddeiet y gellir eu cael. Ystyrir bod brasterau omega-3 yn iach. Mae'r corff dynol
yn defnyddior rhain ar gyfer strwythur y cellbilenni, ac maent yn dda ar gyfer
gweithrediad y nerfau a’r ymennydd.

Arweiniodd y gwahaniaeth mewn cynnwys omega-3 at wahaniaeth yn y gymhareb
omega-6:0mega-3.Yn ddelfrydol, dylai hyn fod rhwng 2 ac 1, gyda ffigur is yn
dynodi cyfaint uwch o frasterau omega-3 iachach. Mae astudiaethau eraill wedi
canfod bod cig oen yn gallu bod rhwng 4 a 1, ond roedd y gymhareb n-6/n-3 isaf
yn y treial hwn yn dod or canlyniadau gan gig oen wedi’i besgi ar borfa. Ystyrir
canlyniad o 0.94 yn iach iawn. Canfuwyd y gymhareb omega-6:0mega-3 uchaf yn
y cig oen wedi’i besgi ar ddwysfwyd, sef 2.05. Mae’r canlyniad hyn dal yn cael ei
ystyried yn iach.

Aeddfedu’r cig a’r effaith ar asidau brasterog

Nid oedd gwahaniaeth mewn asidau brasterog pan oedd lwynau cig oen ac ochr
orau’r forddwyd yn cael eu haeddfedu am 7,14 a 21 diwrnod mewn pecynnau
gwactod. Pan fydd cig oen yn cael ei aeddfedu fel carcas, gall effeithio ary
crynodiad o asidau brasterog. Fodd bynnag, mewn pecynnau gwactod wediu
selio, nid oes llawer o effaith ar gyfansoddiad yr asidau brasterog gan nad yw'r
brasterau’n gallu ocsideiddio.

Nid oedd aeddfedu yn effeithio ar gynnwys asidau amino’r cig oen. Eto, awgrymir
bod hyn oherwydd effeithiolrwydd y broses pecynnu dan wactod, sy'n atal yr
asidau amino rhag dirywio/newid o fewn cyfnod o 7,14 neu 21 diwrnod.

Asidau amino

Deiet pesgi’t Wyn ac effaith cynnwys asidau amino ar gig oen

Roedd deiet hefyd yn effeithio ar gynnwys asidau amino y cig oen -
dadansoddwyd dau ddeiet yn y treial hwn - wyn wedi’u pesgi ar borfa yn unig
ac Wyn wedi'u pesgi ar ddwysfwyd dan do. Canfuwyd bod wyn a oedd yn cael

eu bwydo ar y ddau ddeiet yn cynnwys yr holl asidau amino hanfodol sydd eu
hangen ar gyfer deiet iach. Canfuwyd hefyd bod yr wyn a oedd wedi'u bwydo ar
borfa yn dangos lefelau uwch sylweddol o 5 asidau amino hanfodol, sef Leucine,
Lysine, Threonine, Tyrosine a Valine.

Swyddogaethau asidau amino yn y corff

Laethine: asid amino sy’n cael ei ddefnyddio gan y cyhyrau esgyrnol i roi
egni yn ystod ymarfer corff.

Lysine: mae’n chwarae rhan bwysig mewn synthesis proteinau,
cynhyrchu egni a chynhyrchu colagen ac elastin.

Threonine: mae’n helpu i gadw meinweoedd cyswllt a chyhyrau yn gryf
drwy’r corff ac yn helpu i wella clwyfau.

Tyrosine: mae’n helpu'r cof i weithio ac yn lleddfu straen.

Valine: yn helpu i dyfu cyhyrau a chynhyrchu ynni’r cyhyrau.

Aeddfedu’r cig ac effaith cynnwys asidau amino ar gig oen

Roedd gwahaniaeth sylweddol yng nghynnwys lefelau Leucine, Serine a Valine y cig
oen a oedd wedi bod yn aeddfedu am 7,14 a 21 diwrnod. Roedd crynodiad Leucine,
Serine a Valine y cig oen yn cynyddu law yn llaw a chynyddur amser aeddfedu.

Mwynau

Effaith darn y cyhyr ar gynnwys mwynol cig oen

Cafodd cynnwys haearn a sincy cig oen ei ddadansoddi hefyd. Yn debyg i Dreial
1,roedd gan ochr orau’r forddwyd gynnwys haearn uwch na’r lwyn (Ffigur 11).
Roedd 1.53mg/100g ar gyfartaledd yn y lwyn, ac roedd 1.71mg/100g yn ochr
oraur forddwyd ar gyfartaledd. Gellid ystyried pob darn o gyhyr yn ffynhonnell
haearn gyda 2% o'r lwynau a 13% o ochr orau’r forddwyd yn cael eu hystyried yn
ffynhonnell haearn uchel.

Ffigur 11. Cynnwys haearn lwyn cig oen ac ochr orau’r forddwyd o Dreial 2 (lefelau yr ystyrir eu
bod yn uchel yn y cig, yn seiliedig ar safonau Awstralia NHMRC, 2006).

Cynnwys haearn lwyn ac ochr orau’r forddwyd

® Lwyn @ Ochr oraur forddwyd

Roedd gan ochr oraur forddwyd gynnwys haearn uwch na’r lwyn (Ffigur 12).
Roedd 2.32mg/100g o sinc ar gyfartaledd yn y lwyn, ac roedd 3.14mg/100g yn
ochr oraur forddwyd ar gyfartaledd. Ystyriwyd bod yr holl samplau cig oen o ochr
orau’ forddwyd a 34% o lwynau yn ffynhonnell uchel o sinc. Awgrymir bod y
gwahaniaethau hyn yn deillio or defnydd ffisiolegol o gyhyrau ar gwahaniaethau
yn'y math o ffibr cyhyrau. Mae mathau o ffibr cyhyrau coch fel arfer yn cynnwys
mwy o sinc a haearn o’i gymharu a ffibr cyhyrau gwyn.

Ffigur 12. Cynnwys sinc lwyn cig oen ac ochr orau'r forddwyd o Dreial 2 (lefelau yr ystyrir eu
bod yn uchel yn y cig, yn seiliedig ar safonau Awstralia NHMRC, 2006).

Cynnwys sinc lwyn ac ochr orau’r forddwyd

Effaith deiet pesgi’r Wyn ar gynnwys mwynol cig oen

Nid oedd deiet pesgir wyn yn effeithio ar grynodiadau haearn na sinc cig oen yny
treial hwn.

Fodd bynnag, gwelwyd gysylltiad rhwng deiet a chyhyrau (Ffigur 13).Yn y lwyn,
doedd dim gwahaniaeth sylweddol o ran crynodiad haearn o ganlyniad i ddeiet.
Yn ochr orau’r forddwyd, gwelwyd y crynodiad uchaf yn y deiet gwreiddiau/cnydau
bresych; roedd canlyniadau’r wyn a gafodd ddeiet o borfa a phorfa a dwysfwyd

yn debyg i'w gilydd ac roedd canlyniadau haearn y deiet dwysfwyd dan do yn
sylweddol is na 3 deiet arall.

Ffigur 13. Effaith y cysylltiad rhwng deiet pesgir Wyn a chyhyrau ar grynodiad haearn.

Crynodiad haearn - rhyngweithiad y cyhyrau ar diet pesgi wyn

B Gwreiddiau/cnydau bresych M Porfa M Dwysfwyd dan do M Porfa a dwysfwyd

Effaith aeddfedu ar gynnwys mwynol cig oen

Ni welwyd unrhyw wahaniaeth sylweddol mewn crynodiadau sinc gwrth
aeddfedu’r cig,ond roedd gwahaniaeth mewn lefelau haearn. Roedd cynnwys
haearn yn sylweddol is ar 6l 21 diwrnod o’i gymharu a 7 diwrnod (P<.022).

Casgliadau

Mae ail dreial Prosiect Ansawdd Cig Oen Cymru wedi darparu ystod o ddata ar
ddewisiadau ac ymddygiadau defnyddwyr wrth brynu a bwyta cig oen.

Y prif gasgliadau yw:

>

Roedd darn y cyhyr yn effeithio’n sylweddol ar y canlyniadau, gyda'r lwyn yn
cael ei sgorion uwch gan ddefnyddwyr ar gyfer yr holl briodoleddau.

Mae aeddfedu’r cig wedi arwain at wahaniaethau sylweddol iawn o ran
Breuder, Suddlonder ac Hoffter Cyffredinol, gydag amser aeddfedu hirach yn
gysylltiedig a sgoriau uwch. Llwyddwyd i sicrhau’r rhan fwyaf or cynnydd
drwy aeddfedu am 14 diwrnod, gyda dim ond cynnydd bach yn cael ei ennill
drwy aeddfedu am 21 diwrnod.

Nid oedd deiet pesgir wyn yn dylanwadu ar ddewis y defnyddiwr.

Roedd grwpiau oedran hyn o banelwyr yn bwyta cig oen yn amlach na
phanelwyr iau. Roeddent hefyd yn fwy tebygol o ystyried cig oen yn ddrud,
yn faethlon,yn hawdd ei baratoi ac yn dyner. Roedd y grwp oedran a nifer
yr oedolion a oedd yn byw yn yr aelwyd yn cael effaith gyson a sylweddol
ar y pris roedd y panelwyr yn fodlon talu am gig oen. Roedd oedolion iau ac
aelwydydd gyda thri neu fwy o oedolion yn fodlon talu prisiau uwch am gig
oen premiwm.

Roedd darn y cyhyr yn cael yr effaith fwyaf ar gyfansoddiad asidau brasterog
y cig oen. Mae hyn oherwydd y crynodiadau uwch o fraster dirlawn a
monoannirlawn yn y lwyn nag ochr orau’r forddwyd.

Nid oedd deiet yn effeithio ar y prif grwpiau asidau brasterog — braster
mewngyhyrol, asidau brasterog dirlawn, monoannirlawn a amlannirlawn.
Roedd deiet yn effeithio ar asidau brasterog omega-3 yn y cig. Roedd
anifeiliaid a oedd yn bwyta deietau gwreiddiau/cnydau bresych a phorfa yn
cynnwys lefelau uwch na’r ddau ddeiet a oedd yn cynnwys dwysfwydydd.

Nid oedd aeddfedu’r cig oen am 7,14 neu 21 diwrnod mewn pecynnau
gwactod yn newid cynnwys asidau brasterog unigol na'u prif grwpiau.

Roedd gan wyn a oedd wedi’u pesgi ar borfa grynodiadau uwch o asidau
amino, gan gynnwys pum asid amino hanfodol - Leucine, Lysine, Threonine,
Tyrosine a Valine o’'i gymharu ag wyn wedi’u pesgi ar ddwysfwydydd.

Roedd cynnwys mwynau'n dibynnu ar darn y cyhyr gyda chrynodiadau uwch
0 haearn a sinc yn yr ochr oraur forddwyd o’i gymharu a’r lwyn. Ni chafodd y
deietau yr ymchwiliwyd iddynt unrhyw effaith ar y cynnwys sinc neu haearn.

Nid oedd aeddfedu yn effeithio ar grynodiadau sinc. Fodd bynnag, roedd
cynnwys haearn yn gostwng wrth it cyfnod aeddfedu fynd yn hirach.

Goblygiadau it Diwydiant

Mae ansawdd bwyta Cig Oen Cymru yn dda iawn gyda’r rhan fwyaf o samplau
lwyn yn sgorion ffafriol am yr holl nodweddion ansawdd bwyta.

Yn y treial hwn, nid oedd deiet pesgir wyn yn effeithio ar ansawdd bwyta Cig Oen
Cymru. Mae deietau sy'n seiliedig ar wreiddiau/cnydau bresych a phorfa wedi cael
effaith gadarnhaol ar ansawdd maethol y cig oen,a hynny o ran asidau brasterog

omega-3 ac asidau amino.

Dylid ystyried aeddfedu cig oen am 14 diwrnod mewn pecynnau gwactod yn
hytrach na’r 7 diwrnod confensiynol, os yw hynny’n ymarferol, gan y dangoswyd
ei fod yn darparu manteision o ran holl nodweddion ansawdd bwyta, yn ogystal
a sgoriau boddhad. Roedd aeddfedu’r cig hefyd yn cynyddu lefelau rhai asidau
amino, ond yn lleihau’r cynnwys haearn.

Roedd darn y cyhyr yn effeithio ar sgoriau synhwyraidd a chynnwys maethol.
Roedd hyn oherwydd priodweddau gwymonegol, gwahaniaethau yn y cynnwys
braster mewngyhyrol ar math o ffeibr cyhyrau.

Roedd defnyddwyr hyn yn dewis cig oen yn amlach na’r grvp oedran iau ac
roedd tueddiad i brynwyr iau fod yn fodlon talu pris uwch am gig oen o ansawdd
premiwm. Gellid gwneud ymdrechion i ddeall a mynd ir afael ar tueddiadau hyn
ymhellach.

